Desenmascarando o pasado
(Conto froito dunha actividade creativa realizada polo alumnado de 1º ESO A nunha clase de Lingua galega e literatura. Todos participaron na escrita dunha parte do mesmo, así como na elección do título)

O estraño personaxe miroume en fite. De súpeto quitou a máscara que cubría o seu rostro e dirixiuse a min. Non tiña unha cara moi corrente. Contoume que a tiña así porque cando estivera en Brasil un papagaio coméralle o nariz e algún tempo despois mentres paseaba por Río de Janeiro un señor que cuspía lume queimoulle a face.

Díxome que antes de que lle pasase iso  fora o pallaso de MC-Donalds e que cando traballaba alí coñecera unha muller que se dedicaba a salvar vidas en África. Esta muller era moi fermosa, pero, ao mesmo tempo, a súa mirada semellaba esconder ocultos segredos inconfesables. Chamábase Angie e ensinoulle novas formas de comprender a vida, como que alí as nenas non podían ir ao colexio porque tiñan que traballar na casa e os nenos debían percorrer cinco quilómetros para recoller auga doce. 


Eu non comprendía por que este home me estaba contando a súa vida, mais el parecía coñecerme e confiar en min. De súpeto quedou calado uns segundos e despois díxome o seu nome. Cando o fixo entendino todo: era o meu pai, desaparecido ao nacer eu. A miña nai contárame que fora a unha guerra, pero eu puiden saber que en realidade fugárase coa miña tía.  Comecei a chorar e o meu pai deume unha aperta. Eu non sabía se corresponder ou empezar a darlle pancadas e golpes ata facelo caer para liberar a miña rabia. Naquel momento sentín como me transmitía todo o seu cariño e decidín perdoalo. Levaba demasiados anos desexando facelo.

Cando era pequeno o meu heroe favorito levaba unha máscara: agora sei que ese heroe  era o meu pai.

